
Referat 

STYREMØTE RSG  
Dato:  24.mai 2023 
Tilstades:  Anders Schanche Rettedal, Hanne Lundal, Jon Egil Østerhus, Odd Einar Lundervold, Elin 

Fuglestad, Lisa Marie Melhus, og Ronald Slemmen på besøk frå sentralstyret i NSG. 
Referent:  Hilde Elin Østerhus 
Møtestad:  NMBU Seksjon for småfe-forsking, Sandnes 

 

Besøk av Styreleiar Ronald Slemmen, styreleiar i NSG. Han fortel om styret sitt arbeid.  

Kommunikasjon, organisasjonsarbeid og verving står i hovudfokus no. Organisasjonsarbeidet har som 

mål å gjere organisasjonen enklare å drive, om mogleg også meir effektiv. Kommunikasjonsgruppa er 

leia av Mjøen og Lang Ree, mål om at organisasjonen i alle ledd forstår kvarandre betre og mogleg 

kan jobbe mot same mål. Ynskjeleg at alle deler av organisasjonen jobbar mot same mål, og får 

kjennskap til kvarandre sitt arbeid og oppnådde mål. Medlemssystemet er også under lupa. «Kjøtt i 

skole» blir rulla i gong no, eit prosjekt dei har stor tru på. 2 mill. NOK er løyva til å bruke på 

klimabilen, slik at den snart skal kome på hjul att. Jordbruksoppgjeret ga mindre enn venta, med 

omsyn til at beitande dyr skulle prioriterast, i sum er styreleiar skuffa over resultatet.  

Sakslista: 

1-
2023 

a) Innkalling, godkjenning. 
Innkalling godkjent med kommentar om at det manglar eit punkt med 
«eventuelt»-sak i slutten av saklista.  

b) Godkjenning av referat frå førre styremøte.  
Referat godkjent via epost.  

 

2-
2023 

Faste saker:   
a) Rekneskap og budsjett  

Oppsett av postar til rekneskapen, likviditetsjekk og offentlege fristar 
framover. Gjennomgang av revisjonsberetning etter årsmøtet. Ikkje overhaldt 
A-melding to år på rad, det er svært uheldig. Har no ny rekneskapskontakt. 
Nytt reiserekningsskjema. 

b) Handlingsplan  
Infoskriv til lokallaga er på trappene, Apotekavtalen gjennomgås i eiga sak. Kurs 
i bruk av nettsida, på teams (midt i lemminga). Ønsker å gjenta dette på ny i 
haust.   
 

c) Arbeidsoppgåver.  
• Sosiale medier, strategi for bruk. Skal sjekke om det er mogleg å gjere 

om Facebook-gruppa til offentleg profil, slik at innlegg og info kan delast, 
med føresetnad om at innlegg må godkjennast av administrator før 
posting.  

• Utmerking / æresmedlem. Handsama innspel om utnemning av 
æresmedlem i RSG og ei utmerking til transportør av heiasau, i eit 
lokallag.  

• Nettmøte klimakalkulator.  
 

d) Styreaktivitet / Møteverksemd 
07.mar Årsmøte Jæren Smalelag O.E Lundervold 

07.mar Årsmøte Bjerkreim Vêraring J.E Østerhus 

08.mar Fagdag sau,  O.E Lundervold 

08.mar Fagdag sau,  O.E Lundervold 

11.mar Årsmøte Rogaland Bonde og Småbrukarlag O.E Lundervold 

15.og 16.mars Årsmøte NSG Alle 

17.mar 
Oppstartsmøte om arbeidet med tiltaksplanar for 
villreinområde i Setesdal Ryfylke og Setesdal 

Austhei.   O.E Lundervold 

17.+18.mars Årsmøte Rogaland Bondelag A. Schanche Rettedal 

20.mar Landbrukskonferansen, Rogaland. H. Lundal 

 Kommunikasjonsstrategi NSG A. Schanche og E. Fuglestad 

23.mar Møte Avlsutvalet J.E Østerhus 

15.mai Styremøte RGL, Teams H. Lundal 

 
 

e) Lokallagsrunden.  
          Lite organisasjonsmessig aktivitet av naturlege årsaker. (lemming)  
          Rennesøy og Mosterøy sau og geit skal snart halde møtet med tema:  
          «Pølser, pils og parasittar», eit heitt tips til sosiale aktivitetar no etter lemming  
          og beiteslepp.               
 

f) Neste styremøte: 14.juni, NMBU Høyland. 
 

g) RGL / Gjeterhund. Sjå sak 12.  
 

10-
2023 

Kåring 2023 
Kåring var tema på ei av dei innkomne sakene til årsmøtet i RSG, februar. Vedtaka gjort 
i saka ga nye problemstillingar det er naudsynt å få avklart innan kåringa tek til i haust.  
(Vedtak på årsmøte er gjengjeve i utheva tekst, kåringsreglar i kursiv.)   
 
Årsmøte-Vedtak spm 1:   
RSG ønsker at alle lokallag skal gi medlemmene moglegheit til å stille på 
kåringssjå dersom dei ønsker dette.  
§ 1: NSGs fylkeslag er ansvarlig for at det gis et tilbud om kåring av værlam i fylket. 
Fylkeslaget skal oppnevne én kåringsansvarlig og informerer NSG om hvem som er 
oppnevnt. Kåringsansvarlig bestemmer hvor det skal holdes kåringssjå, hvem som skal 

være lokalt ansvarlig for gjennomføring av kåringssjået (et lokallag av NSG og/eller en 
værering), og oppnevner styrer og dommer(e) for kåringssjået. 
 
Årsmøte-Vedtak spm 2:  
Moglegheit for den enkelte til å ha heimekåring føreligg allereie. Då mot ei 
ekstra kostnad for den enkelte medlem som ber om heimekåring.  
§ 1: Kåringsansvarlig kan, i samråd med avlsutvalget/styret i fylkeslaget, bestemme at 
det skal avholdes gårdskåring i stedet for kåringssjå der dette er ønskelig ut fra 
smittehensyn og/eller økonomiske hensyn. Kåringsansvarlig kan også i spesielle tilfeller 
gi tilbud om gårdskåring til enkeltmedlemmer.  
 
Årsmøte-Vedtak spm 3:  
Faktiske kostnader skal legges til grunn for kåringsavgiften.  

a) Pris på kåringssjå:  
Utgifter tilknytta kåring/dommerutdanning delt på antall kåret lam = 
kåringsavgift.  

b) Pris på hjemme kåring:  
Lokallag dekker den ekstra kostnaden dommere har, altså kilometergodtgjørelse. 

 
§ 1: Fylkeslaget er ansvarlig for økonomien i avlstiltaket kåring. Som hovedregel skal 
innkrevd kåringsavgift dekke kostnadene med kåring og opplæring av dommerne, men 
fylkeslaget kan velge å støtte tiltaket. Fylkeslaget fastsetter kåringsavgifta for å kåre på 
kåringssjå og ved gårdskåring. Kåringsavgifta skal være per kåra værlam 
 
Sakshandsaming: 
Dei 3 ovannemnde vedtaka har medført diskusjon i styret om korleis dei skal tolkast og 
korleis me kan gjennomføre årets kåring med desse som grunnlag.  
Vedtaket i spørsmål 3b; som seier at lokallaget skal betale dei ekstra køyreutgiftene er 
motstridane til vedtaket i spm 2: som seier at gardskåring er eit tilbod som skal koste 
ekstra. Kva for eit vedtak er gjeldande, korleis løyse dette?  Avlsutvalet har diskutert 
saka og kome med sine innspel.   
 
Vedtak: 

a) Kåringsavgifta for 2023 blir sett til 175 kr per kåra vêrlam. 
b) Gardskåring/ heimekåring skal belastast med ekstra kilometer-godtgjersle 

frå den adressa eit kåringssjå ville vore, til adresse for gardskåring, og retur 
attende til adresse for kåringssjå. Dette skal fakturerast direkte til lokallaget.  

 

13-
2023 

Leiarmøte 2023 
Hente inn prisar for hotell innan juni-møte.  
Diskutert mogleg program og emner. Ynskjer å legge til rette for meir tid til 
samsnakking og nettverksbygging.  

14-
2023 

Dialogmøte med Mattilsynet. 
Samtale om kva me ynskjer å snakke med MT om. Vår sakliste for dette møtet vert:  

• DVP, Dyrevelferdsprogrammet. 
• Kronisk dårleg dyrehald, kva kan me gjere for å unngå at slike saker trekk ut i 

mnd vis?  RSG ynskjer å hindre kronisk dårleg dyrehald.  
• Samarbeid mellom RSG og MT.  
• Ureglementert omsetjing av småfe, helseberedskap.  
• Søknadsperiode ved omsetjing av dyr.  

 

12-
2023 
 

Samarbeid om gjeterhundarbeidet i Rogaland   (kl.14-15.00) 
Karl Johan Mattingsdal og Erlend Kvinnesland deltek frå styret i RGL. RSG ynskjer 
velkomen, RGL viser til sine planar for arbeidet framover. Dommartrening og opplæring 
av nye aspirantar. Storkurs på trappene, forventar 30-60 deltakarar. Fatlandcupen  
avholdt i Hå kommune, som held bane og saueflokkar, og heile fylket står saman som 
arrangør. Mykje god aktivitet med felles treningar. Nokre deler av fylket er det ønskeleg 
å få auka aktivitet i. Fått avklart ansvarsfordeling mht oppdatering av nettsider.  
Vedtak frå årsmøtet i RGL, januar 2023: Det blir satt ned eit utval med medlemmer frå 
både RGL og RSG. Utvalet lager et forslag til organisering av gjeterhundarbeidet som 
blir lagt fram for årsmøtene i RGL og RSG i 2024. 
Utvalet vil bestå av Odd Einar Lundervold og Hanne Lundal frå RSG, samt Karl Johan 
Mattingsdal og Erlend Kvinnesland frå styret i RGL.  
Status i RGL no er 130-140 medlemar. Begge styrer uttrykkjer ønske om eit godt 
samarbeid i tida som kjem.  
 

15-
2023 

Sanking i tome heiar 
Etter oppmoding frå Statsforvaltar vil RSG ta initiativ til at sankelaga samlar seg og kan 
gjere ei kartlegging av kor stor utfordringa er, med omsyn til sanking i tome heiar. Mål 
om å finne fram til behov for midlar til dette arbeidet, som i neste omgang kan søkjast 
om frå Statsforvaltar. Ønske frå Statsforvaltar at RSG held ein konto der midlane vert 
fordelt frå. 
  
Vedtak: Samtlege sankelag i Rogaland organiserer seg sjølv og arbeidet med å lage 
retningslinjer, søknadsform og nivå på utbetaling for sanking i tome heiar. RSG kan 
stille konto til disposisjon for innbetaling av 1,-kr pr sluppen heiasau frå Rogaland. 
Desse midlane kan utbetalast og fordelast etter oppfordring og ønske frå sankelaga.  
Odd Einar Lundervold vil kalle inn til møte med sankelaga for å bli einige om kriteriar 
for fordeling av midlar.   
 

16-
2023 

Apotekavtalen 
Markedsføringslova er tydeleg på at det ikkje er lovleg å publisere denne offentleg, den 
kan derfor ikkje leggast ut på nettsidene eller visast på møter. Lokallag kan be om å få 
den tilsendt til opplesing, men må då forsikra RSG om at den ikkje blir delt offentleg. 

Viss Apoteka eller RSG bryt markedsføringslova, kan avtalen kansellerast, og me alle 
tapar moglegheita til vidare samarbeid.  
 

17-
2023 

Verving 
Oppmodar alle lokallag til å sjekke sine medlemslister opp mot lister som viser kven 
som søkjer produksjonstilskot, og på den måten få oversikt over potensielt nye 
medlemar? 
Statsforvaltaren eller kommunen kan hjelpe med dette.  
 

18-
2023 

Samarbeid med veterinærinstituttet om aktuelle utfordringar i 
småfenæringa.  
Veterinærinstituttet inviterer alle aktørar i småfenæringa til møte om felles utfordringar 
dei mogleg kan hjelpe å belyse eller arbeide vidare med. RSG er beden om å kome med 
innspel til dette arbeidet, samt delta på møte. Aktuelle problemstillingar eller 
utfordringar i næringa, som RSG ynskjer veterinærinstituttet skal sjå nærare på:  

• Resistens 
• Mædi 

• Rolle i DVP (dyrevernprogram for småfe)  
• Beredskap, sikkerhet for tilgang til vaksiner  

  
Evt.  Referat frå møte i Avlsutvalet til vereringane 

Innspel frå vereringar med ønske om å få tilsendt referat frå Avlsutvalet. Sekretær vil 
legge ut referat på nettsida og sende link til vereringane etter møta, slik at dette 
behovet vert imøtekome.  

